
Şarâb-ı Cam-ı

Şarâb-ı cam-ı vaslundan içenler
Ayılmaz tâ ebed mestâne geldi
Senin 'âşkın hevâsına düşenler
Bilişmez 'akl ile divâna geldi

Cemâlin nûri ışrâk itse câna
Sığışmaz mübtelân iki cihâna
Tecelli et kerem kıl 'aşıkâna
Efendim bendeler ihsâna geldi

Düşenler 'aşkına mahv itdi vârın
Gülün buldu dahî neyler o hârın
Bu günü bunda gönder çünki yarın
Seni senden hemân seyrâna geldi

Olanlar bahr-ı zâtın âşinası
Bekâ bulur hakikatde fenâsı
Sezâyî vasl olup 'aşkın cüdası
İrişdi katreler 'ummâna geldi


